
Persatuan Penyelidikan Air dan Tenaga Malaysia (AWER) ingin membuat pembetulan kepada kesilapan pada laporan
BERNAMA semalam mengenai Krisis Air Selangor. AWER telah mengemukakan fakta mengenai situasi sebenar
Bekalan-Permintaan kepada kerajaan negeri Selangor dan TIDAK MENYALAHKAN mereka sebagai penyebab situasi
panik.

AWER tidak menyokong catuan air.
siaran media kami pada 18 Julai 2012:

Kenyataan berikut adalah kenyataan asal AWER berkaitan catuan air dalam

Catuan Air

Sebelum mendapat kelulusan daripada SPAN, SYABAS TIADA HAK untuk mengeluarkan kenyataan yang berkaitan
dengan catuan air kerana ini akan menyebabkan orang ramai berada dalam keadaan panik. Keadaan panik juga
boleh menyebabkan penggunaan air meningkat dengan mendadak kerana pengguna cenderung untuk menyimpan
lebih banyak air di rumah. Seksyen 54 dan 56 di bawah Akta Industri Perkhidmatan Air (WSIA) jelas menyatakan
keperluan-keperluan untuk catuan dan kuasa yang diberikan kepada SPAN dan menteri.

AWER menggesa SPAN untuk mengaudit data yang didakwa oleh SYABAS untuk
menunjukkan keadaan sebenar bekalan air di zon-zon terjejas. Keputusan audit juga
mesti disiarkan untuk pengetahuan umum untuk menjelaskan keadaan sebenar. Kami
juga menggesa SPAN untuk menerbitkan garis panduan kepada operator-operator air
untuk memastikan prosedur yang betul diikuti sebelum apa-apa pengumuman dibuat.

Skrip penuh siaran media kami telah dimuat naikkan ke lawan web kami di
(www.awer.org.my) and ia adalah siaran media yang diberikan kepada semua agensi
media. Kami berharap pembetulan sewajarnya dilakukan supaya rakyat dan pihak-
pihak berkenaan tidak terkeliru dengan laporan media semalam.

Kami menghargai kerjasama yang diberi dalam perkara ini.

*Kenyataan media oleh Piarapakaran S. (gambar kiri) selaku Presiden Persatuan
Penyelidikan Air dan Tenaga Malaysia (AWER).

